
ՀԻՄՆԱՎՈՐՈՒՄ

Կառավարության 2023 թվականի դեկտեմբերի 14-ի N 2147-Ա որոշմամբ Ազգային ժողովին առաջարկվել է դեկտեմբերի 22-ին ժամը 11:00-ին գումարել Ազգային ժողովի արտահերթ նստաշրջան՝ նախաձեռնողի սահմանած օրակարգով:
Սահմանադրության 99-րդ և «Ազգային ժողովի կանոնակարգ» սահմանադրական օրենքի 35-րդ հոդվածների համաձայն Ազգային ժողովի հերթական նստաշրջանները գումարվում են տարեկան երկու անգամ՝ հունվարի երրորդ երկուշաբթիից մինչև հունիսի երրորդ հինգշաբթին և սեպտեմբերի երկրորդ երկուշաբթիից մինչև դեկտեմբերի երրորդ հինգշաբթին: 
[bookmark: _GoBack]Հաշվի առնելով նախագծում ներառված հարցերի քննարկման և ընդունման հրատապությունը, անհրաժեշտություն է առաջացել Կառավարության 2023 թվականի դեկտեմբերի 14-ի N 2147-Ա որոշման մեջ կատարել լրացում և արտահերթ նստաշրջանի օրակարգում ներառել ևս 3 հարց:


